
Setelah pengesahan dan bukti pembayaran diterima, pautan ke webinar CPD Perintis Live akan 

dihantar melalui e-mel kepada peserta yang berdaftar.  Pendaftaran akan ditutup pada jam 3:00 
petang, 4 Jan 2022 (Selasa). 

 

Tiada pendaftaran tambahan akan diterima selepas tarikh tutup, atau jika webinar CPD Perintis 
Live telah penuh. 
 

Jabatan CPD berhak untuk menolak pendaftaran anda di masa hadapan jika anda gagal 

menghadiri webinar CPD Perintis Live ini setelah mendaftar kecuali anda dapat memberikan 
alasan yang munasabah. 

 

 
 

 

 
 

 

 
 

https://docs.google.com/forms/d/e/1FAIpQLSeiccXE8AvmP4J1bHJ26BJ4SDxpCLTKbK12jba8fPx71BT8nw/viewform


 

 

Setiap manusia yang bernyawa pasti akan merasai kematian.  Segala harta yang dikumpulkan 
sepanjang hayat akan ditinggalkan kepada pewaris yang masih hidup.  Namun demikian, masih 
ramai dalam kalangan masyarakat yang kurang celik akan pengurusan harta peninggalan si mati, 

sehingga menyebabkan timbulnya isu-isu yang tidak diingini seperti perbalahan dalam kalangan 
ahli keluarga, isu harta beku, tunggakan hutang dan sebagainya. 

 
Dalam Islam telah wujud kaedah pembahagian harta pusaka yang dinamakan ilmu faraid untuk 

dirujuk ketika membuat pembahagian mengikut kadar-kadar yang telah ditetapkan dalam al-
Quran.  Setiap waris mempunyai bahagian masing-masing, maka tidak perlulah kita tamak dan 

berebut harta tersebut tanpa memikirkan nasib mereka yang paling dekat dengan si mati; 
misalnya suami meninggalkan anak isteri yang kemudiannya perlu melangsungkan kehidupan 
tanpa tempat bergantung. 

 

Setiap orang perlu tahu akan tertib dan langkah-langkah yang perlu diselesaikan terlebih dahulu 
sebelum pembahagian harta pusaka dilakukan.  Ketepikan kepentingan peribadi dan capai 
muafakat antara waris untuk melaksanakan tanggungjawab utama seperti pengurusan jenazah, 

melangsaikan hutang-hutang si mati, amanah, wasiat dan sebagainya. 
 
Usah anggap harta pusaka yang ditinggalkan itu milik kita seorang. Berlapang dada dengan 
bahagian yang diterima setelah diputuskan dan yang paling penting adalah belajar pengetahuan 

berkenaan pengurusan harta sewaktu hidup dan bagaimana pula perkara tersebut perlu 

dilakukan setelah kematian. 

 
Webinar ini cukup menarik dan wajib diambil tahu oleh setiap orang agar harta pusaka yang 

ditinggalkan dapat dimanfaatkan dengan sebaiknya, dan untuk mengelakkan perebutan yang 

tidak wajar.  Marilah sama-sama kita sertai webinar ini yang akan disampaikan oleh penceramah 
yang cukup berpengalaman. 
 

Penceramah 

 

Haji Mukhtar b Abdullah ialah seorang peguam sivil dan Syarie.  
Beliau ialah rakan kongsi di Tetuan Zamani Mohammad & Co., dan 

mempunyai kelulusan Ijazah Undang-Undang dari Universiti Islam 
Antarabangsa Malaysia (“UIAM”) pada tahun 1991. 

 
Beliau ialah penceramah bagi siri seminar yang dianjurkan oleh 

Majlis Peguam dan Jawatankuasa Peguam Negeri-Negeri di bawah 
program Pembangunan Profesional Berterusan (Continuing 

Professional Development, “CPD”).  Beliau turut memberi 

ceramah kepada badan-badan bukan kerajaan di Semenanjung 
Malaysia dan Sabah, terutamanya dalam isu berkaitan hak-hak 

wanita di bawah undang-undang keluarga Islam dan perancangan harta melalui hibah, harta 
sepencarian dan wasiat, serta penyelesaian harta selepas kematian. 

 
Beliau mempunyai pengalaman selama 26 tahun dalam bidang undang-undang sivil dan Syariah, 
dan beliau ialah mantan Pengerusi Persatuan Peguam Syarie Terengganu (“PPST”).  Kini, beliau 
ialah penasihat kepada PPST dan ahli dalam Jawatankuasa Undang-Undang Syariah Majlis 

Peguam. 
 

 



 

 

Setakat ini beliau telah menulis dan menerbitkan lapan buah buku untuk rujukan peguam, pelajar 
Syariah dan orang awam, iaitu: 
 

(1) Harta Sepencarian dan Hak Wanita (2014); 
(2) Suami Isteri: Hak dan Obligasi dari Sudut Undang-undang Keluarga Islam di Malaysia 

(2015); 
(3) Aplikasi & Tuntutan Hibah di Mahkamah Syariah di Malaysia (2016); 

(4) Pembubaran Perkahwinan Secara Fasakh: Kaedah dan Pelaksanaannya di Mahkamah 
Syariah di Malaysia (2017); 

(5) Tuntutan Wasiat di Mahkamah Syariah di Malaysia (2018); 
(6) Perancangan & Pengurusan Harta dari Perspektif Syariah & Undang-Undang di Malaysia 

(2019); 

(7) Mut’ah Bukanlah Suatu Tuntutan Balas Dendam (2020); dan 

(8) Hak Wanita Selepas Bercerai di Bawah Undang-Undang Keluarga Islam di Malaysia (2021). 
 

 

Jika anda mempunyai sebarang pertanyaan, sila hubungi: cpd@malaysianbar.org.my. 

 

Diterbitkan oleh:  

 
Murshidah Mustafa, Jaspal Singh Gill dan 

Richard Wee Thiam Seng 

Pengerusi Bersama,  
Professional Standards and Development 
Committee 

mailto:cpd@malaysianbar.org.my


 

 

 


